
Anotattsiya: Ushbu maqolada markaziy Osiyo xalqlari ilmiy-madaniy 

yuksalishi haqida gap borar ekan, ma’naviyatga, ma’rifatga bO‘lgan intilishlarini va 

ularning natijalari qayd etilgan. Markaziy Osiyda joylashgan xalqlar va ularning 

madaniyati ilmiy-madaniy me’roslari haqida fikr yuritiladi. Ilm, inson ahli tafakkurini 

ulug‘lash, unga ishonch bildirish, targ‘ib-tashviq  etish, ma’rifat tarqatish, jamiyat, 

jamoani yaxshilikka eltish insonning muhim vazifasi haqida tO‘xtalib O‘tilgan.  

Kalit sO‘zlar: Inson, ilm-fan, madaniyat tarixiy-madaniy meros, milliy, 

iqtisodiyot, ijtimoiy-madaniy, tibbiyot va astronomiya, geografiya va matematika, 

geodeziya va me’morchilik, diplomatiya san’ati   

 

KIRISH. 

Shunday qilib Markaziy Osiyo xalqlari ilmiy-madaniy yuksalishi haqida gap 

borar ekan, ma’naviyatga, ma’rifatga bO‘lgan intilishlarini va ularning natijalarini 

ushbu maqlada O‘qishimiz mumkin bO‘ladi. Markaziy Osiyoda joylashgan xalqlar va 

ularning madaniyati ilmiy-madaniy me’roslari haqida fikr yuritar ekanmiz bu 

xalqlarning juda boy me’rosi bizga saqlash va qadrlash uchun qolganini e’tirof 

etishimiz lozim. Ilm, inson ahli tafakkurini ulug‘lash, unga ishonch bildirish, targ‘ib-

tashviq etish, ma’rifat tarqatish, jamiyat, jamoani yaxshilikka eltish insonning muhim 

vazifalaridan biridir. Axloq, odob, muomalani inson tarbiyasining asosiy 

maqsadlaridan biri deb bilgilashimiz maqsadga muvofiqdir.  

Ilmiy izlanishlar va uslublar.  Bugungi kunda buyuk ipak yO‘li chorrahasida 

joylashgan Markaziy va Janubiy Osiyo davlatlari uzoq asrlar davomida xalqlar va 

sivilizatsiyalar O‘rtasida faol muloqotga xizmat qildi.  

 Mintaqalarning O‘zaro yaqin hamkorligi natijasida yangi bilim va falsafiy 

qarashlar, tibbiyot va astronomiya, geografiya va matematika, geodeziya va 

me’morchilik, diplomatiya san’ati va davlat boshqaruvi sohasidagi yutuqlar, yuksak 

madaniy va ma’naviy-ma’rifiy qadriyatlar keng yoyildi. 

Muhammad Muso al-Xorazmiy, Abu Rayhon Beruniy, Abu Ali ibn Sino, 

Ahmad al-Farg‘oniy Abu Nasr Forobiy, Yusuf Xos Hojib, Mahmud Koshg‘ariy, 

Mahmud Zamaxshariy, Imom Buxoriy, Imom Termiziy, Imom Moturudiy, Abul Muin 

Nasafiy kabi buyuk ajdodlarimiz serqirra iste’dod sohiblari bO‘lishlari bilan bir 

qatorda, O‘z fanlari bO‘yicha butun olamga ustozlik maqomiga erishdilar. Mazkur 

davr dunyo taraqqiyotining yuksalish tamoyillarini belgilab berdi, desak mubolag‘a 

bO‘lmaydi. Buning yorqin isboti–Xorazmda barpo etilgan Ma’mun akademiyasidir. 

Daho mutafakkirlarni O‘z bag‘riga tO‘plagan bu oliy dargoh nafaqat O‘z mintaqasi, 

balki butun dunyo uchun akselerator vazifasini O‘tagani haqiqat . 

Bundan tashqari Xuroson va Movarounnahr, G‘aznaviylar, Temuriylar, 

Boburiylar va boshqa davlatlar insoniyat tarixida chuqur iz qoldirgan. Bu davlatlarning 

O‘ziga xos ilmiy-madaniy meroslari mavjud bO‘lib hozirgi kungacha biz bu madaniy 

me’roslarni O‘rganib kelmoqdamiz. 

Ular insoniyat ilmiy va falsafiy tafakkurining bO‘lg‘usi rivojini bir necha asr 

oldindan belgilab berdilar. Milliy adabiyotlarimiz mumtoz namoyandalarining nomlari 

bugungi kunda butun dunyoga ma’lum va mashhurdir. Birinchi navbatda bu Xusrav 

Dehlaviy, Alisher Navoiy, Abdurahmon Jomiy, Muhammad Haydar, Maxtumquli, 

Mirzo G‘olib, Chingiz Aytmatov ijodiga daxldordir. 

Tadqiqot natijalari va uning muhokamasi.  O‘zbekiston xalqining ko‘p asrlik 

boy tarixiga nazar tashlar ekanmiz, unda azaldan ilm-ma’rifatga alohida e’tibor 

qaratilib kelganligini kuzatishimiz mumkin. O‘sha davrlarda jamiyatda ilm-fan, san’at 

va madaniyatning yuksalishi, buyuk siymolarning O‘z ijodida erishgan yutuqlari jahon 

taraqqiyotining rivojiga qo‘shgan hissasi barchamizni birdek faxrlanishimizga asos 

bo‘ladi. 

Barchamizga tarixdan yaxshi ma’lumki, diyorimizdagi birinchi uyg‘onish davri-

Somoniylar davriga to‘g‘ri kelib, ushbu davrda buyuk ajdodlarimizning yaratgan 

ilmiy-falsafiy asarlari va olamshumul kashfiyotlari islom sivilizatsiyasiga asos solgan. 

Uyg‘onish davrining ikkinchi davri esa – Amir Temur va Temuriylar davriga to‘g‘ri 

kelib, nafaqat Movaraunnahr, balki butun Markaziy Osiyo o‘lkalari o‘z  

taraqqiyotining yangi pog‘onasiga ko‘tarildi1. 

Ulug‘ ajdodlarimiz aqlu zakovati ular tayyorlagan buyumlar, hunarmandchilik, 

bunyodkorlik, kashtado‘zlik, kitobat san’atida ham yaqqol namoyon bo‘lgan. 

Xalqimizning bunday boy tarixiy-madaniy merosi asrlar davomida avloddan-avlodga 

o‘tib kelayotganligi esa barchamizda cheksiz g‘urur uyg‘otadi. Binobarin, ushbu 

an’ana hozirgi paytda ham alohida e’zozlanmoqda.2 

Bugungi kunda O‘zbekistonda yangi uyg‘onish davri boshlandi. Makur holatni 

bugungi kunda mamlakatimizda, shiddat bilan rivojlanayotgan hayotimizda ro‘y 

berayotgan yuksalish jarayonlari o‘zini barcha sohalarda namoyon etmoqda. 

                                                           
1  М. М. Хайруллаев   академик “Тахминан шу даврлардан бошлаб Марказий Осиёда шаҳарлар ва шаҳар маданияти” мақоласидан 
2 Мақсуд Жонихоновнинг “Халқ сўзи”газетасидаги  “Ўзбекистон маданий мероси — жаҳон ҳамжамияти эътиборида” мақоласидан 

Mustaqillikka erishgan yillarimizning ilk davrida biz o‘zimizning milliy o‘zligimizni 

anglash, boy tarixiy-ma’naviy hamda ilmiy merosimizning asl mazmun-mohiyati 

mag‘zini chaqish va uni ro‘yobga chiqarishga intildik. Hozirgi kunda milliy ruh va 

umuminsoniy qadriyatlar ijtimoiy tafakkur – mamlakatimiz barqaror rivojlanishining 

mustahkam poydevoriga aylanmoqda. 

Imom Buxoriy, Burhoniddin Marg‘inoniy, Hakim at-Termiziy, Mahmud 

Zamaxshariy, Bahouddin Naqshband, Alisher Navoiy singari ajdodlarimiz nomi esa 

nafaqat islom olami, balki jahon sivilizatsiyasi tarixiga zarhal harflar bilan bitilgan . 

Shu sababli ham davlat rahbari o‘z nutqida ilm-fanga bo‘lgan yuksak e’tibor va 

ta’limga to‘xtalib, “Vaqt o‘tib, bolalarimiz ham Ulug‘bek, Ibn Sino, Beruniy bo‘ladi, 

men bunga albatta ishonaman” deb ta’kidladilar. 

Oxirgi yillarda davlatimiz rahbarining bevosita tashabbusi bilan ilm-fan, ta’lim 

va ishlab chiqarishni o‘zaro bog‘laydigan mustahkam mexanizm bosqichma-bosqich 

ishlab chiqilib, joriy etilmoqda.  

O‘zbekiston madaniy merosini o‘rganish, asrash va ommalashtirish bo‘yicha 

2021 yil 13–21 sentyabr` kunlari  “O‘zbekiston madaniy merosi – Yangi Renessans 

asosi” mavzusidagi xalqaro anjuman O‘zbekistonning bir qancha shaharlari – 

Toshkent, Xiva va Nukusda an’anaviy tadbirga aylangan madaniy meros haftaligining 

bir qator yorqin tadbirlari o‘tkazildi. O‘zbekiston madaniy merosi haftaligining asosiy 

voqeasi “O‘zbekiston madaniy merosi jahon to‘plamlarida” turkumidan 40 ta yangi 

kitob-al’bom taqdimotini amalga oshirdilar3. 

XULOSA 

Xulosa o‘rnida shuni aytish joizki, mamlkatimizda ilm-ma’rifatga berilayotgan 

alohida  e’tiborning zamirida chuqur ma’no bor. Ilm-ma’rifat – bu yangi uyg‘onish 

davrining poydevori. Ilm-fan rivojlanar ekan, nafaqat iqtisodiyot, balki ijtimoiy-

madaniy sohaning ham taraqqiyoti kafolatlanadi, mazkur kafolat esa o‘zida yangi 

renessans davrini ifoda etishiga hecham shubha yo‘q. 

